
PIV TXWV 

QHIA-IB RUAM-ZUJ ZUS: YUAV UA LI CAS THIAJ TAU NYIAJ  
POOB HAUJ LWM TXUAS NTXIV

Siv daim ntawv no coj teb cov lus nug thaum ua daim ntawv qhia nyiaj mus thov txuas nyiaj poob hauj lwm ntxiv hauv ib 
lim tiam ib zaug. Koj yuav tsum qhia ib lim tiam ib zaug mus hais tias koj tseem xav tau kev pab nyiaj. Koj siv EDD Web-
CertSM, EDD Tele-CertSM, los yog siv daim ntawv sau xa mus los tau. Txawm koj yuav siv hom twg qhia mus los tau, daim 
ntawv no yog daim pab kom koj to taub teb cov lus nug hauv daim ntawv thov nyiaj txuas ntxiv uas yuav muab coj los tsom 
xam saib koj puas tseem tau txais kev pab nyob rau hauv lub lim tiam koj thov ntawd

Lus Nug Lus Teb “Yog” Yog Lus Teb “Tsis yog” Yog Qhov Meej

1. Puas yog koj mob
nyhab heev los
yog raug mob
ua tsis taus hauj
lwm?

yog, sau cov hnub
mob (1 txog 7)
uas koj mob ua
tsis taus hauj lwm
ntawd.

Koj ua tsis taus hauj lwm vim 
muaj mob nhyab los yog raug 
mob. Losyog vim muaj mob 
losyog raug mob los tab kaum 
qhov koj tseem yuav mus pib 
hauj tshiab.

Yog koj ua tsis taus hauj lwm 
tag nrho 7 hnub hauv lub lim 
tiam, yuav tseem caij rau koj 
tuaj tham tsom xam saib puas 
tsim nyog tau txais kev pab.

Koj lub cev ntaj tsug zoo log 
ua taus hauj lwm txhua hnub 
hauv lub lim tiam yog tias koj 
muaj hauj lwm ua, los yog 
tseem tab tom yuav mus pib ua 
ib txoj hauj lwm tshiab.

Nyiaj poob hauj lwm yuav 
them cov hnub uas koj ua taus 
hauj lwm hauv lub lim tiam 
no. Koj cov nyiaj yuav raug 
muab luv ib hnub zus raws li 
cov hnub uas koj ua tsis taus 
hauj lwm vim muaj mob los 
yog raug mob.

2. Puas yog tim ib
yam dab tsi (lwm
yam tsis yog mob
los yog raug mob)
ua rau koj ua tsis
taus cov hauj lwm
puv sij hawm
raws li cov hnub
ua hauj lwm?

Txawm muaj dabtsi tab kaum 
kom koj tsis muaj caij mus 
txais hauj lwm ua, xws li tsis 
muaj neeg zov menyuam, tsis 
muaj tsheb, los yog tseem saib 
neeg mob nyob hauv tsev. Yog 
koj tsis muaj caij mus ua hauj 
lawm, yuav teem caij nrog koj 
sib tham.

Koj npaj txhij thiab yuav txais 
hom hauj lwm uas koj kawm 
txawj thiab ua tau raws li tej 
koj tau kawm los. Yog muaj tus 
muab txoj hauj lwm zoo li no 
rau koj, yuav tsis muaj ib yam 
dabtsi tab kaum qhov koj yuav 
txais txoj hauj lwm no.

Yuav muab nyiaj poob hauj 
lwm rau koj yog koj npaj txhij 
yuav txais ua hauj lwm puv sij 
hawm.  Muaj tej yam kev txwv 
txog kev ua hauj lwm tsawg 
thiab tseem tau nyiaj poob 
hauj lwm. Yog muaj li ntawd, 
EDD yuav xa ntawv tuaj rau 
koj.

3. Koj puas mus
nrhiav hauj lwm?

Lub lim tiam no koj nrhiav hauj 
lwm. Nrhiav hauj lwm yog mus 
ntsib cov tswv tsev hauj lwm 
ntawm yus tus kheej, xa ntawv 
mus, hu xovtooj mus, losyog 
nrhiav saum sab xovtooj. Nrhiav 
saum sab xovtooj, hauv ntawv 
xovxwm, losyog lwm hom 
ntawv uas muaj hauj lwm tshaj 
tawm nyob hauv, thiab mus ntsib 
yus lub qub tsev hauj lwm seb 
puas muaj hauj lwm qhib, li 
ntawd.

Cov ua tswv cuab rau cov 
Koom txoos yuav tsum teb 
“yog” rau lo lus nug no yog koj 
teev npe cia rau hauv koj lub 
koom txoos thiab/ los yog ua 
tau raws li koom txoos txoj cai 
teev npe thiab txheeb npe.

Lub lim tiam no koj tsis mus 
ntsib ib lub tsev hauj lwm, tsis 
xa ib daim ntawv nrhiav hauj 
lwm, los yog tshawb fawb seb 
puas muaj hauj lwm qhib hlo 
li.

Cov ua tswv cuab rau cov 
Koom txoos yuav tsum teb “tsis 
yog” rau lo lus nug no yog koj 
tsis tau teev npe cia rau hauv 
koj lub koom txoos thiab/ los 
yog ua tsis tau raws li koom 
txoos txoj cai teev npe thiab 
txheeb npe.

Tsis mus nrhiav hauj lwm 
txhua lub lim tiam thiaj tsis tau 
nyiaj.

Yuav them nyiaj poob hauj 
lwm rau koj thaum koj nrhiav 
hauj lwm raws li cov lus qhia 
nyob hauv tsab ntawv tshab 
xo nyiaj poob hauj lwm hu 
ua Notice of Unemployment 
Insurance Award, DE 429Z.

Yog koj xaiv teb daim ntawv 
es koj kos tus “ X “ rau lub voj 
plaub fab ntawm lo lus nug 
3 noces koj yuav tau sau tag 
nrho cov hauj lwm uas koj 
nrhiav tej chaw nyob, xovtooj 
thiab tus neeg koj nrog tham 
ntawd rau sab nraum qab daim 
ntawv.

4. Puas yog koj tsis
kam lees ua hauj
lwm?

Hauv lub lim tiam no koj tsis 
kam lees ua ib txoj hauj lwm 
rau ib lub tsev hauj lwm. Yog 
koj yog tswv cuab rau ib lub 
koom txoos thiab koj tsis kam 
lees ua txoj hauj lwm uas 
koom txoos xa koj mus ua no 
ces teb tias “yog.”

Yog koj tsis kam lees ua ib txoj 
hauj lwm, yuav teem caij rau 
koj mus tham ntsuam saib koj 
puas tau txais kev pab.

Hauv lub lim tiam no koj tsis 
tau tsis kam lees ua ib txoj 
hauj lwm li. Txhais tau hais 
tias tsis muaj leej twg muab ib 
txoj hauj lwm rau koj los yog 
muaj ib txoj hauj lwm rau koj 
es koj twb txais ua lawm.

Yuav them nyiaj poob hauj 
lwm rau koj thaum koj tsis tau 
tsis kam lees ua ib txoj hauj 
lwm uas koj txawj ua thiab koj 
txoj kev kawm yav dhau los.

LWM TXUAS NTXIV (Ntxiv los)

Lus Nug Lus Teb “Yog” Yog tias Lus Teb “Tsis yog” Yog tias Cov Ntsiab Lus

5. Puas yog koj pib
mus kawm  ntawv
los yog mus kawm
hauj lwm?

Lub lim tiam no koj pib mus 
kawm ntawv los yog pib mus 
kawm hauj lwm. Tsuas teb tib lo 
lus tias “yog” no nkaus xwb yog 
lub lim tiam no koj twb mus pib 
kawm ntawv qhib tshiab los yog 
kawm chav tshiab lawm. Yog 
koj tsis npaj caij mus ua hauj 
lwm puv sij hawm vim koj mus 
kawm ntawv los yog kawm hauj 
lwm lawm no ces yuav teem 
caij rau koj tuaj sib tham saib 
koj puas tsim nyog tau txais kev 
pab.

Koj tsis tau mus pib kawm ib 
qho ntawv los yog ib qho hauj 
lwm hlo li.

Yuav them nyiaj poob hauj lwm 
rau lub caij koj muaj caij npaj 
txhij yuav txais ua hauj lwm puv 
sij hawm, tsis hais txog qhov koj 
kawm ntawv los yog kawm hauj 
lwm hlo li.
Tsuas qhia lub lim tiam uas koj 
twb pib kawm ntawv los yog 
kawm hauj lwm lawm xwb.

6. Puas yog koj ua
hauj lwm lawm
los yog tau nyiaj,
THEM TSIS THEM 
LOS XIJ?

Yog koj ua hauj lwm lub lim tiam 
no, los yog tau lwm yam nyiaj 
uas yog lawv them koj, los yog 
nyiaj laus, them cov sij hawm 
koj ua hauj lwm yav dhau los 
lawd, thiab lwm yam... Yuav tsum 
qhia txhua yam hauj lwm koj 
ua thiab txhua yam nyiaj koj tau 
tuaj, txawm tias koj tsis tau nyiaj 
ntawm koj lub tsev ua hauj lwm 
los xij.

Lub lim tiam no koj tsis ua hauj 
lwm thiab tsis muaj neeg them 
ib yam nyiaj dab tsi rau koj li.

Yog koj ua hauj lwm thiab luag 
them nyiaj rau koj, koj yuav 
tsum tau teb cov lus nug nyob 
hauv nqi 6a thiab 6b hauv daim 
ntawv nug.

Lus Nug Cov lus qhia

6a. Sau cov nyiaj koj 
tau ua ntej txiav 
tawm rau ntawm 
no.

Yog koj ua hauj lwm tau nyiaj, koj yuav tsum siv daim ntawv sau qhia cov nyiaj.
Sau cov nyiaj koj tau tag nrho ua ntej txiav se tawm (Sau qhov nyiaj uas lawv them koj thaum tsis tau 
txiav ib yam dab tsi tawm hlo). Yog lawv them koj $1,000.00 los yog ntau tshaj ntawm ib lim tiam, ces 
koj sau $999.99 rau hauv lub voj hauv daim ntawv. Yog koj tsis paub qhov nyiaj tag nrho uas lawv them 
koj, noces mus cuag koj lub tsev hauj lawm kom lawv pab muab tus leb cov nyiaj koj tau hauv ib lub lim 
tiam ntawd rau koj. Feem ntau, koj xam koj los tau xws li muab tus nqi tes ntawm ib teev los tsuam xam 
nrog rau cov teev koj ua hauj lwm. Piv xam, yog koj ua hauj lwm 10 teev es lawv them koj ib teev $12, 
lub lim tiam ntawd koj yuav tsum tau nyiaj $120.00. Koj yuav tsum qhia lwm yam nyiaj uas koj tau txais 
ntawd tuaj, xws li nyiaj laus, them-tom qab-tawm-hauj lwm, them cov sij hawm lawv sau ntawv qhia koj, 
los yog lwm yam nyiaj. Saib lub lim tiam ntawd seb hnub pib thiab hnub xaus yog hnub twg. Ua twb zoo 
saib kom koj cov lus teb ntawm 6a ntawd yog hais txog lub lim tiam ntawd nkaus xwb.
Yog koj xav tias koj tsis paub xam cov nyiaj koj khwv tau tag nrho ntawd, noces yuav tau rov qab mus 
saib phau menyuam ntawv, phau Qhia Txog Nyiaj Poob Hauj Lwm, DE 1275A. Koj mus saum sab 
xovtooj mus hais kom lawv xa ib phau tuaj rau koj los tau ntawm www.edd.ca.gov/Forms. Yog koj qhia 
nyiaj yuam kev, yuav tsum mus hais rau EDD tam sim ntawd tsam koj ho raug khob thiab raug txim yog 
luag tem nyiaj tshaj rau koj lawm. Yog koj ua hauj lwm ib nrab sij hawm, txawm tias koj tau nyiaj ua 
hauj lwm ntau tshaj zog koj cov nyiaj poob hauj lwm ntawm ib lub lim tiam ntawd lawm los koj tseem 
yuav tau txais nyiaj poob hauj lwm tsuas yog tsawg me ntsis qhov qub lawm xwb. Lub tuam tsev EDD 
yuav muab koj cov nyiaj hauj lwm los xam rho koj cov nyiaj poob hauj lawm tawm seb tshuav npaum 
li cas uas koj tseem yuav tau txais.

6b. Qhia cov chaw 
tsev ua hauj lwm 
los yog “cov 
chaw” tau nyiaj 
rau hauv qab no.

Sau hnub koj ua hauj lwm kawg thiab lub tsev hauj lwm los yog seb leej twg yog tus them nyiaj rau koj 
(piv xam., them nyiaj hnub kawg, them-tom qab-tawm-hauj lwm, nyiaj lag luam, li ntawd..). saib hnub 
pib thiab hnub xaus ntawm lub lim tiam ntawd. Saib kom meej tias cov lus teb 6b yog hais txog lub lim 
tiam no nkaus xwb. Yog koj ua hauj lwm rau ntau tshaj ib lub tsev hauj lwm hauv tib lub lim tiam no, 
yuav tsum sau kom meej meej hnub xaus hauj lwm ntawm ib lub tsev hauj lwm zuj zus, cov npe tsev 
hauj lwm thiab lawv cov chaw nyob. Yog koj tseem ua hauj lwm rau lub twg koj yuav tsum sau qhia 
tias “tseem ua hauj lwm” rau lub ntawd.

7. Tseem Fwv Cov Se
(Tsis teb los tau)

Yog koj xav kom txiav tseem fwv cov se tawm ntawm lub (cov) lim tiam saum no, no ces kos rau hauv 
daim ntawv los yog teb “yog” rau hauv EDD Web-CertSM los yog EDD Tele-CertSM. Tseg lub voj plaub 
fab tsis txhob kos yog koj tsis kam rho tseem fwm cov se tawm.

8. Hloov chaw nyob
los yog hloov
xovtooj (Tsis teb
los tau)

Yog koj hloov chaw nyob chaw xa ntawv los yog xovtooj koj yuav tsum siv daim ntawv teb cov lus 
hauv. Kos rau lub voj plaub fab thiab sau cov lus teb rau sab nraum qab daim ntawv no.

